
KRG-ᑯᑦ ᑯᕕᐊᕈᑎᖃᕐᓂᖓᑦ ᐃᓄᐃᑦ ᒪᑭᑕᐅᑎᖏᑦᑕ ᑕᕐᕿᖓᓂᒃ 

 
ᑰᒃᔪᐊᖅ, ᑯᐯᒪ ᓅᕕᒻᐱᕆ  21, 2025 — ᓅᕙᒻᐸᒥ ᐃᓄᖁᑕᐅᔪᓂ ᐱᒍᑦᔨᔩᑦ ᑕᕐᕿᖁᑎᖓ ᓄᓇᕕᒻᒥ ᑯᐯᓕᒫᒥᒐᓴ. 

ᑖᓐᓇ ᑕᕐᕿ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (KRG) ᐅᐱᒋᑦᓯᐊᓂᖃᕐᑐ ᐊᕐᓇᓂ ᐊᖑᑎᓂᓪᓗ ᐊᔪᐃᓐᓇᓯᐊᕐᓱᑎ 

ᒪᑭᑕᑎᑦᓯᒪᑕ ᐊᔪᐃᓐᓇᓂᒃᑯᑦ ᐱᕈᕐᐸᓕᐊᑦᓱᑎ ᐃᓄᖁᑎᒥᓂ ᐃᑲᔪᕐᑐᓂᕐᓂ ᐱᓇᓱᒐᖃᕐᑎᓯᓂᒃᑯ ᐊᓐᓇᐅᒪᓂᒃᑯᓗ 

ᐊᐅᓚᓂᖓ. 

 

ᐃᖏᕐᕋᔪᐃᑦ ᓄᓇᓕᒻᒥ ᐱᕙᓪᓕᕈᑎᑦᓭ, ᓄᓇᓖᑦ ᐊᑐᓂ ᑯᐊᐸᖃᕐᓂᖏ, ᐊᖏᓂᕐᐸᐅᓱᓂ ᑲᕙᒪᒃᑯᓄ ᐊᐅᓚᑕᐅᒐᑎ 

ᐱᓇᓱᑦᑎᖏ, ᐱᓇᓱᑦᑎᖁᑎᖏ 400-ᐅᖓᑖᓃᑦᑐ ᓄᓇᕕᒻᒥ ᓄᓇᓖᓐᓂ 14.  

 

ᐃᓄᐃᑦ ᖃᖓᑦᑕᔫᖓ ᓄᐃᑕᓗᐊᖕᖑᐊᓲᖑᒻᒥᒪ ᐃᖏᕐᕋᑎᑦᓯᖃᑎᐅᑦᓱᓂ ᐱᐅᒃᑯᑎᒋᔭᐅᒋᐊᓕᓐᓂ. ᐊᐅᓚᑎᑦᓯᓱᓂ 

ᐃᓄᓐᓂ ᐱᐅᓕᓂᐊᒐᕐᓂᓗ, ᓄᓇᕕᒻᒥ ᓂᖀᑦ ᖃᓄᐃᖏᓯᖓᒋᐊᖃᕐᓂᒧ ᑲᔪᓯᑎᑦᓯᖃᑕᐅᑦᓱᓂ ᐃᓚᐅᔪᕐᑎᒍ 

ᐊᕐᖁᑎᖃᕐᓱᓂ. ᐃᓚᐅᔫᒍᑏᑦ ᐊᑐᕐᓱᒋ, ᐃᓄᐃᑦ ᖃᖓᑦᑕᔫᖏᑦ ᐃᓚᐅᔫᒍᑎᑖᕐᑎᓯᓲᖑᒻᒪᑕ, 

ᖃᖓᑦᑕᐅᑎᐅᒍᓐᓇᓚᖓᑎᓪᓗᒋ ᐃᖏᕐᕋᐅᑎᓄᑦ, ᐊᓯᒐᓴᖏᓪᓗ. 

 

ᑲᑎᕕᒃᑯᑦ  KRG ᑭᒃᑲᑐᕐᑎᐅᒪᑕ ᐃᓚᖓᑕ  22 ᐱᕙᓪᓕᐊᕈᑎᑦᓴᓂ ᑯᐯᒥ. ᐱᓇᓱᐊᖃᑎᖃᕐᓱᑕ ᑐᕐᖃᑕᕐᕕᖓᓂ 

ᐃᑲᔪᕐᑐᐃᔪᓂ ᐱᒍᑦᔨᓂᒃᑯ, ᐊᓯᒋᐊᓪᓚᒋᒻᒥᔭᖏ ᑮᓇᐅᔭᖃᕐᑎᓯᓂ ᐱᓇᓱᒐᖃᕐᑎᓯᓃᑦ, ᓇᒻᒥᓂ ᐱᓇᓱᑦᑎᓕᖁᑎᓖᑦ 

(le Chantier de l’économie sociale) ᓄᐃᑕᑎᑦᓯᒍᑎᐅᑦᓱᑎ ᓄᓇᕕᒻᒥᐅᓂ ᐃᑲᔪᕐᓯᒋᐊᕈᑎᐅᔪᓂ ᐱᓇᓱᒐᑦᓴᑖᕐᓂᑯ. 

ᐊᑦᑕᑐᕋᑦᓭᑦ ᒪᓂᔭᐅᒍᓐᓇᕕᖃᕐᓱᑎ, ᑐᕋᐃᓐᓇᑐᓂ, ᐱᓪᓗᑯᒋᐊᓕᓐᓂ ᓴᐳᒻᒥᓂᕐᑕᖃᕐᓱᑎ, ᑐᖕᖓᕕᓕᕐᑐᓯᒪᔪ 

ᑐᓴᐅᒪᖃᑦᑕᐅᑎᓂᕐᒥ ᐱᒍᑦᔨᔭᒥᓂ ᐱᓇᓱᐊᖃᑎᙯᓐᓇᓱᑎ ᐊᓯᖏᓐᓂ. 

 

ᓄᓇᓕᒫᓄᓕᖓᔪᓂ ᓄᓇᓕᓐᓄᓗ ᐊᑐᓂ ᐱᓇᓱᕝᕕᖓ (DRLD) ᑐᑭᒧᐊᑦᓯᑎᓲᖑᒻᒪᑦ ᐃᓄᓂᒫᕐᓯᐅᑎᓂ ᐱᒍᑦᔨᓂᕐᓂ 

ᓴᐳᒻᒥᓱᑎ ᑲᑎᕕᒃᑯᓅᓕᖓᔪᓂ KRG.  ᐅᑦᑑᑎᒋᑦᓱᒍ, ᑕᕐᕿᓂ ᖁᓕᐅᖕᖏᒐᕐᑐᖓᓂ 2025, ᑮᓇᐅᔭᖃᕐᑎᓯᓂ ᐃᓄᐃ 

ᐱᕙᓪᓕᐊᔪᑦ ᐃᓚᐅᖃᑕᐅᔪᑦ  85%-ᐅᖓᑖᓄ ᐃᓗᓐᓈᒍ ᓱᐳᒻᒥᔭᐅᖃᑦᑕᓂᒃᑯ ᐱᓇᓱᕝᕕᖏᓐᓄ ᑲᑎᕕᒃᑯᓂ. 

 

ᐊᕗᖕᖓᐅᓕᒋᐊᓪᓚᑐᓂ, ᓄᓇᓕᓕᒫᓄᓕᖓᔪᓂ ᓄᓇᓕᓐᓄᓗ ᐊᑐᓂ DRLD ᐊᖏᖃᑎᒌᓐᓃᑦ ᑯᐯᒃᑯ ᑲᕙᒪᖓᓂ 

ᑮᓇᐅᔭᓕᕆᕐᒥ ᓴᐳᒻᒥᓯᐊᒋᐊᖃᕐᓂᒥᓪᓗ ᐃᓄᓕᒫᓄᓕᖓᔪᓂ ᑮᓇᐅᑦᔭᓴᕈᑕᐅᒐᔭᕐᑐᓂ ᐃᖏᕐᕋᑎᓯᖃᑎᒌᓐᓂ. 

ᐱᓇᓱᕝᕕᒋᔭᐅᔪ ᑐᑦᑕᕕᐅᓗᐊᖕᖑᐊᒪᑦ ᐱᓇᓱᐊᖃᑕᐅᔪᓄ ᓯᓚᑎᑦᑎᓂ ᓴᐳᒻᒥᓱᓂᒐᓴ ᐊᕐᕌᒍᓕᒫᒧᓕᖓᔪᓂ 

ᐅᓄᕐᓯᒋᐊᕈᓐᓇᖁᓪᓗᒋ ᐱᓇᓱᐊᖃᑎᐅᔪ ᐱᕙᓪᓕᕈᑎᑦᓴᓂ.  

 

ᐅᖃᒻᒪᕆᑦᑕᖓ: 

“ᐃᓕᑕᕆᔭᖃᕐᓂᑎᓐᓂ ᐱᒍᑦᔨᔪᓂ ᐱᕙᓪᓕᕈᑎᑦᓴᓂ ᐱᓇᓱᑦᑎᑖᖃᑦᑕᓂ ᑮᓇᐅᔭᖃᕐᑎᓯᓚᕿᓂᐅᑉ ᑕᕐᕿᖓ, 

ᐃᓪᓕᕆᔭᕗᓐᓂ ᐃᓗᕐᖁᓯᑦᑎᓂ ᐊᕕᖃᑎᒌᓐᓂᕆᓲᑦᑎᓂ ᓲᓱᑦᓴᖃᑦᑕᐅᑎᓂᕆᓲᑦᑎᓂ ᐊᑦᔨᐅᖏᑦᑐᒥ ᑕᑯᑦᓴᐅᑎᑦᓯᒪ 

ᓄᓇᕕᒻᒥᐅᔭᐃᑦ ᐊᑦᔨᒋᔭᐅᖏᑑᒋᐊᖏᓐᓂ. ᑕᒪᓐᓇ ᓂᕆᐅᓂᖃᕐᑎᓯᒻᒪ ᑲᑦᓱᙰᓐᓂᑕᖃᕐᑎᓯᑦᓱᓂ ᓄᓇᓕᐅᔪᖁᑎᑦᑎᓄ, 

ᑐᑭᖃᑦᓯᐊᑐᒥ ᐱᕕᑦᓴᖃᒍᓐᓇᑎᑦᓯᓱᓂ ᐃᓄᑐᐃᓐᓇᓕᒫᓄ ᓄᓇᕕᒻᒥ.” 

      ̶ ᒫᑭ ᐃᒪᕐᓚᒃ, ᐃᑦᓯᕙᐅᑕᖓ ᑲᑎᕕᐅᑉ ᓄᓇᓕᓕᒫᑦ ᑲᕙᒪᖓᑕ   

“ᐱᒍᑦᔨᔨᐅᓂ ᐃᓅᖃᑎᒌᓐᓂ ᑕᕐᕿᖓ ᐃᕐᙯᑎᑦᓯᒍᑎᐅᒻᒪ ᓲᖑᔪᕋᑕᕐᒥ ᐃᓚᑦᔪᒍᓱᒋᐊᖃᕐᓂᑎᓐᓂ ᐱᓇᓱᒐᖃᕐᑎᓯᓂ 

ᑮᓇᐅᔭᕐᑎᒍ ᐊᓐᓇᐅᒪᒍᑎᑦᓴᓂ, ᐃᓅᓱᑦᑐᓂ ᐊᕐᓇᓕᓗ ᑲᑦᓱᙰᓕᓵᕆᑦᓱᓂ ᐃᓚᐅᒍᒥᓇᑦᓯᐊᑐᓂ ᓇᒻᒥᓂ 

ᑮᓇᐅᑦᔭᓴᓕᐅᕈᑎᑦᓴᒥᓂ ᐱᓇᓱᖃᑎᒌᓐᓂᑯᑦ.”  

– ᐱᐊᕆ ᒫᓂ, ᑐᑭᒧᐊᑦᑎᓯᔨ, ᓄᓇᓕᓕᒫᓄ ᓄᓇᓕᓐᓂᓗ ᐊᑐᓂ, ᑲᑎᕕᒃ, KRG  

 

 

ᑐᑭᓯᒋᐊᑦᓯᐊᒍᒪᑐᐊᕈᕕᑦ, ᓇᕐᓂᓗᒍ ᐱᑐᑦᓯᒪᔪ ᓲᓲᑦᓴᓯᐊᕋᓱᐊᕐᓂᐅᑉ ᐱᒍᑦᔨᔨᐅᓂᕐᒥ ᐃᑲᔪᕐᓯᒍᐊᑎᑦ ᑕᕐᕿᖓ 

ᓄᓇᕕᒻᒥ ᑯᐯᒥᓗ. ᐱᐊᕆ ᒫᓂ ᑐᑭᒧᐊᑦᑎᓯᔨ ᑲᑎᕕᒃᑯᓂ ᖃᕆᑕᐅᔭᕐᑎᒍ ᐊᓪᓚᕕᐅᒍᓐᓇᑐ: pmani@krg.ca  

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑐᑭᓯᓇᓕᕐᑎᓯᓲᖑᔪ ᐃᓄᓕᒫᕐᓯᐅᑎᓂ ᐱᒍᑦᔨᓂᕐᓂ ᓄᓇᕕᒻᒥᐅᑦ ᑐᖕᖓᕕᖃᕐᓱᑎ 

ᐊᖏᖃᑎᒌᓐᓂᐅᓯᒪᔪᒥ ᔦᒻᔅ ᐯ ᑯᐯ ᑕᕐᕋᖓᓂ (1975). ᑲᑎᕕᐅᑉ ᓄᓇᓕᒫᑦ ᑲᕙᒪᖓ ᐊᐅᓚᑦᓯᓲᖑᒻᒪ 

ᐃᓚᐅᔪᕐᑕᖃᕐᓱᓂ ᑲᑎᖕᖓᔨᖁᑎᒥᓂ 17-ᓂ ᓂᕈᐊᕐᑕᐅᓯᒪᔪᓂ ᓄᓇᓕᓐᓂ ᐊᑐᓂ ᑭᒡᒐᑐᕐᑎᖃᕐᓱᑎ ᓄᓇᕕᒻᒥᐅᓂ 14,  

ᓂᕈᐊᕐᑕᐅᓯᒪᔪ ᐃᑦᓯᕙᐅᑕᐅᑎᓪᓗᒍ ᑐᖓᓕᖃᕐᓱᓂ, ᓯᕗᓕᕐᑎᒐᓴᖓ ᓇᔅᑳᐱᒥᐅᑦ ᐊᓪᓓ ᓄᓇᖓᓂ ᑲᐅᕙᐅᕙᐅᑲᒫᔅ. 

_________ 

Media Contact:  

KRG:  Denis Abbott, APR / KRG Communications / Tel: 514-795-5196 / media@krg.ca 

